
AIARAKO UDALAK 2024ko ABENDUAREN 19an EGINIKO OHIKO OSOKO 

BILKURAKO AKTA 

 

 

PRESIDENTEA 

Prudencio Otegui Echevarría jn. 

 

 

         ZINEGOTZIAK 

 

Karmele Población Martínez and. 

Marian Mendiguren Mendibil and. 

Iratxe Parro Uzquiano and. 

Izaskun García Aresti and. 

Irantzu Apodaca Sánchez and. 

Gentza Alamillo Udaeta jn. 

Iñigo Pinedo Vadillo jn. 

Montse Angulo Solloa and. 

Unai Campo Arenaza jn. 

Susana Martín Benavides and. 

  

 

IDAZKARIA 

 

Ariana Barañano Bárbara and. 

 

 

 

 

 

 

 

Arespalditzan, udaletxeko bilkuren aretoan, bi 

mila eta hogeita lauko abenduaren hemeretzian, 

hemeretziak eta hiru minutu direnean, Udalbatza Osoa 

bildu da ohiko osoko bilkura egiteko. Prudencio Otegui 

Echevarría alkate jauna da burua eta albo batean 

adierazitako zinegotziak bertaratu dira, eta bilera deitu 

da Toki Araubidearen Oinarriak arautzen dituen 

apirilaren 2ko 7/85 Legearen 46 b) artikuluan 

xedatutako aurrerapenarekin. Ariana Barañano 

Bárbara andrea da idazkaria.  

 

 

 

 

     

 

 

Eginbidea: Honen bidez jakinarazten da, akats tekniko baten ondorioz, osoko bilkura ez 

dagoela grabatuta, eta, beraz, ezinezkoa dela bertan gertatutakoa hitzez hitz transkribatzea. Hala 

ere, hartutako erabakien eta bilkura horretan egindako esku-hartzeen azalpen laburra egingo da. 

 

Alkate jaunak ongietorria egin die guztiei, baita idazkariari ere, duela gutxi sartu delako, 

eta, beste iruzkinik egin gabe, GAI-ZERRENDAN jasotako puntu hauek jorratzeari ekin diote: 

 

 

1.- Onestea, bidezkoa bada, 2024ko uztailaren 18an egindako ohiko osoko bilkurako 

akta. 

 

Ez da gaiaren gaineko iruzkinik egin; beraz, uztailaren 18an eginiko ohiko osoko 

bilkuraren akta bozkatu da, eta bertaratutako zinegotziek aho batez onetsi dute (11 zinegotzietatik 

10ek). 

2.- Onestea, bidezkoa bada, 2024ko azaroaren 21ean egindako ezohiko osoko 

bilkurako akta. 

 

Ez da gaiaren gaineko iruzkinik egin; beraz, azaroaren 21ean eginiko ezohiko osoko 

bilkuraren akta bozkatu da, eta bertaratutako zinegotziek aho batez onetsi dute (11 zinegotzietatik 

10ek). 

 

3.- Onestea, bidezkoa bada, Aiara eta Artziniega udalerrien arteko muga-lerroa 

aitortzeko espedientean Aiarako Udala ordezkatzeko batzordea izendatzea. 

 

Udalbatzari puntu honi dagokion 2024ko abenduaren 10eko Hirigintza, Obra eta 

Zerbitzuetako Informazio Batzordearen aldeko irizpenaren berri eman zaio. 

 

Idazkariak hartu du hitza eta adierazi duen arabera, 2024ko abenduaren 10ean egindako 

batzordean Udalaren ordezkaritza-batzordea izendatzea ebatzi zen ere, Artziniega eta Aiara, eta 

Okondo eta Aiara udalerrien arteko mugen aitorpen-ekialdirako, eta batzorde hori Udaleko 

alkate-udalburuak, eta, haren ordez, Berdintasun, Immigrazio eta Adinekoen zinegotziak eta 

Udaleko idazkariak osatuko dute. Hala ere, ez zen adierazi idazkariaren ordezkoa nor izango zen, 

hark bertaratzerik izango ez balu, eta, beraz, foru-errekerimenduaren hitzez hitzeko xedapenari 

jarraiki, eginkizun horietan ordezkatuko duen Udaleko funtzionario bat izatea proposatzen dela. 

 

Azkenik, Gentza Alamillo zinegotzi jaunak (EAJ-PNV) planteatutako gaiari dadokionez, 

gainerako talde politikoek udal-mugako lerroaren aitorpen-ekitaldira jotaeko aukerari buruz, 

idazkariak jakinarazi du Arabako Foru Aldundiko Lurralde Antolamendu eta Hirigintza 

Zerbitzuari galdetu zaiola, eta erantzun du ez dagoela eragozpenik, Udalaren ordezkaritza-

batzorderako izendatutako kideez gain, beste zinegotzi batzuk edo Udalbatzako kide batzuk, 

administrazio-batzarretako presidenteak, baita Udalbatzak gaiari buruz jakin edo jakin 

dezaketela uste duen pertsonak edo erakundeak ere, mugaren aitorpen-ekitaldira joan daitezen. 

 

Ez da gaiaren gaineko iruzkinik egin; beraz, gaia bozkatu da, eta bertaratutako zinegotziek 

aho batez onetsi dute (11 zinegotzietatik 10ek). 

 

Eta, hori dela bide, 

 

IKUSI DA.- 2024ko azaroaren 12an (5289 zenbakiko sarrera-erregistroa), Arabako Foru 

Aldundiko Lurralde Oreka eta Lurralde Antolamendua Sailak bidalitako idazkia jaso zen udal 

honetan. Idazki horretan azaroaren 5eko 583/2024 Foru Agindua helarazten da, Artziniega eta 

Aiara udalerrien arteko muga-lerroa aitortzeko espedientea hastekoa eta Udala ordezkatzeko 

batzordea izendatzeko eskatzekoa. 

 

Idazki horren arabera, Lurralde Antolamendu eta Hirigintza Zerbitzuak aldian-aldian 

egiten ditu Arabako Lurralde Historikoko udalerrien, kontzejuen eta beste toki-erakunde batzuen 

lurralde-mugaketak mantentzeko lanak. Eskumen hori baliatuz, ofizioz hasi da Artziniega eta 

Aiara udalerrien arteko udal-mugako lerroa aitortzeko prozedura, Foru Agindu bidez. 

 

IKUSI DA.- Mugak aitortzeko prozesua Arabako Lurralde Historikoko Toki Erakundeen 

mugak, izena, hiriburua eta ezaugarriak arautzen dituen otsailaren 21eko 4/2011 Foru Arauan 

agertzen da. 



 

 

 

 

 

 

I.F.K. C.I.F.  P0101100F 

BºLa Iglesia, 3 - 01476 Arespalditza (Araba)  - 945399013 -  945399331  -  info@aiarakoudala.eus -   www.aiarakoudala.eus 

3 

 

 

 

 

Aipatutako Foru Arauaren 49. artikuluaren arabera, Udalbatzak batzorde bat izendatuko 

du bere ordezkaritzarako. Batzorde hori bi pertsonak osatuko dute: batetik, Udaleko idazkariak 

edo hark eskuordetzen duenak, eta, bestetik, alkateak edo, hala badagokio, Udalbatzak 

izendatzen duenak. 

 

Toki Araubidearen Oinarriak arautzen dituen apirilaren 2ko 7/1985 Legearen 22. 

artikuluak ematen dizkion ahalmenez baliatuz,  

 

Udalbatzak, bertaratutako zinegotzien aho bateko onespenarekin (11 zinegotzietatik 10ek), 

ERABAKI DU:  

 

 

LEHENENGOA. Azaroaren 5eko 583/2024 Foru Aginduarekin jakinaren gainean 

geratzea; agindu horrek Artziniega eta Aiara udalerrien arteko muga-lerroa aitortzeko 

espedientea hasten du eta Udala ordezkatzeko batzordea izendatzeko eskatzen du. 

 

BIGARRENA.- Arabako Lurralde Historikoko Toki Erakundeen mugak, izena, hiriburua 

eta ezaugarriak arautzen dituen otsailaren 21eko 4/2011 Foru Arauaren 49. artikuluan 

xedatutakoa betez, Aiarako Udalaren ordezkaritza-batzordea izendatzea, dagokion aitorpen-

ekitaldirako. 

 

Batzordea honako hauek osatuko dute: 

 

a.- Aiarako Udaleko alkate-udalburua edo, bertaratu ezin bada, Berdintasun, Immigrazio 

eta Adinekoen zinegotzia. 

 

b.- Aiarako Udaleko idazkaria edo eginkizun horietan ordezten duen Udaleko 

funtzionarioa. 

 

HIRUGARRENA. Ebazpen honen berri ematea Arabako Foru Aldundiko Lurralde 

Antolamendu eta Hirigintza Zerbitzuari, baita Artziniegako Udalari ere. 

 

 

4.- Onestea, bidezkoa bada, Aiara eta Okondo udalerrien arteko muga-lerroa 

aitortzeko espedientean Aiarako Udala ordezkatzeko batzordea izendatzea. 

 

Ez da horri buruzko iruzkinik egin; beraz, gaia bozkatu da, eta bertaratutako zinegotziek 

aho batez onetsi dute (11 zinegotzietatik 10ek). 

 

Eta, hori dela bide, 

 

IKUSI DA.- 2024ko azaroaren 12an (5290 zenbakiko sarrera-erregistroa), Arabako Foru 

Aldundiko Lurralde Oreka eta Lurralde Antolamendua Sailak bidalitako idazkia jaso zen udal 

honetan. Idazki horretan azaroaren 5eko 583/2024 Foru Agindua helarazten da, Okondo eta Aiara 

udalerrien arteko muga-lerroa aitortzeko espedientea hastekoa eta Udala ordezkatzeko batzordea 

izendatzeko eskatzekoa. 

Idazki horren arabera, Lurralde Antolamendu eta Hirigintza Zerbitzuak aldian-aldian 

egiten ditu Arabako Lurralde Historikoko udalerrien, kontzejuen eta beste toki-erakunde batzuen 

lurralde-mugaketak mantentzeko lanak. Eskumen hori baliatuz, ofizioz hasi da Okondo eta Aiara 

udalerrien arteko udal-mugako lerroa aitortzeko prozedura, Foru Agindu bidez. 

 

IKUSI DA.- Mugak aitortzeko prozesua Arabako Lurralde Historikoko Toki Erakundeen 

mugak, izena, hiriburua eta ezaugarriak arautzen dituen otsailaren 21eko 4/2011 Foru Arauan 

agertzen da. 

 

Aipatutako Foru Arauaren 49. artikuluaren arabera, Udalbatzak batzorde bat izendatuko 

du bere ordezkaritzarako. Batzorde hori bi pertsonak osatuko dute: batetik, Udaleko idazkariak 

edo hark eskuordetzen duenak, eta, bestetik, alkateak edo, hala badagokio, Udalbatzak 

izendatzen duenak. 

 

Toki Araubidearen Oinarriak arautzen dituen apirilaren 2ko 7/1985 Legearen 22. 

artikuluak ematen dizkion ahalmenez baliatuz,  

 

Udalbatzak, bertaratutako zinegotzien aho bateko onespenarekin (11 zinegotzietatik 10ek), 

ERABAKI DU: 

 

LEHENENGOA. Azaroaren 5eko 583/2024 Foru Aginduarekin jakinaren gainean 

geratzea; agindu horrek Okondo eta Aiara udalerrien arteko muga-lerroa aitortzeko espedientea 

hasten du eta Udala ordezkatzeko batzordea izendatzeko eskatzen du. 

 

BIGARRENA.- Arabako Lurralde Historikoko Toki Erakundeen mugak, izena, hiriburua 

eta ezaugarriak arautzen dituen otsailaren 21eko 4/2011 Foru Arauaren 49. artikuluan 

xedatutakoa betez, Aiarako Udalaren ordezkaritza-batzordea izendatzea, dagokion aitorpen-

ekitaldirako. 

 

Batzordea honako hauek osatuko dute: 

 

a.- Aiarako Udaleko alkate-udalburua edo, bertaratu ezin bada, Berdintasun, Immigrazio 

eta Adinekoen zinegotzia. 

 

b.- Aiarako Udaleko idazkaria edo eginkizun horietan ordezten duen Udaleko 

funtzionarioa. 

 

HIRUGARRENA. Ebazpen honen berri ematea Arabako Foru Aldundiko Lurralde 

Antolamendu eta Hirigintza Zerbitzuari, baita Okondoko Udalari ere. 

 

 

5.- Udalbatzaren erabaki-proposamena, bidezkoa bada, ASE PLUS SL enpresari 

zigorrak ezartzeko espedienteari hasiera emateko. 

 

Idazkariak hartu du hitza, eta adierazi du ez dagoela Batzordearen irizpenik gai horri buruz, 

Batzordeak 2024ko abenduaren 10ean egindako “galde-eskeak” puntuan aztertu baitzen. Hala 

ere, udal-eraikinak garbitzeko zerbitzua emateaz arduratzen den enpresarekin dagoen egoera 

ikusita, kontratua gauzatzen ari den moduagatik, Osoko Bilkurarako Deialdiarekin batera 

aurkeztutako dokumentazioan egiaztatu ahal izan denez, beharrezkotzat eta presazkotzat jo da 

puntu hori gai-zerrendan sartzea, Udalbatza baita kontratazio-organoa, eta, beraz, hari dagokio 

erabakia hartzea. 

Halaber, jakinarazi da, aurrekoa gorabehera eta eztabaidatzen hasi baino lehen, nahitaezkoa 

dela gai-zerrendan sartzea berrestea; beraz, lehenik eta behin, gai horri buruz bozkatu beharko 

da, eta, ondoren, planteatutako Udalbatzaren erabaki-proposamenari buruz.  

 

Ez da horri buruzko iruzkinik egin; beraz, gaia gai-zerrendan sartzeko premiari eta 

beharrari buruzko bozketa egin da, eta bertaratutako zinegotziek aho batez onetsi dute (11 

zinegotzietatik 10ek). Hortaz, gai-zerrenda sartzea berretsi da. 

 

Jarraian, ez da horri buruzko iruzkinik egin; beraz, gaia bozkatu da, eta bertaratutako 

zinegotziek aho batez onetsi dute (11 zinegotzietatik 10ek). 

 

Eta, hori dela bide, 

 

IKUSI DA.- 2022ko azaroaren 17ko Udalbatzaren erabakia. Bertan, Udalbatzak 

kontratazio-espedientea onestea erabaki zuen, izapidetze arrunteko prozedura irekiaren bidez, 

Aiara udalerriko eraikin publikoak garbitzeko zerbitzuen kontratua adjudikatzeko, baita 

lizitazioa arautuko zuten baldintza ekonomiko-administratibo partikularren agiriak eta 

preskripzio teknikoen agiria ere. 

 

 

IKUSI DA.- 2023ko ekainaren 26ko Udalbatzaren erabakia. Horren bidez, Udalbatzak 

erabaki zuen lizitazioa baliozkotzat jotzea eta Aiara udalerriko eraikin publikoak garbitzeko 

zerbitzuen kontratua ASE PLUS SL enpresari adjudikatzea, bere eskaintzan agertzen ziren 

baldintzetan, administrazio-klausula partikularren agirian eta preskripzio teknikoen agirian 

xedatutakoari jarraituz eta 115.016,00 euroko (BEZik gabe) zenbatekoan. 

 

 

IKUSI DA.- 2024ko abenduaren 16ko txostena, Aiarako Udaleko Administrazio 

Orokorreko teknikariarena, kontratuetan ez-betetzeak egin direla adierazten duena, eta kontratua 

gaizki betetzeagatik zigorrak ezartzeko espedienteari hasiera eman behar litzaiokeela adierazten 

duena. 

 

IKUSI DA.- 2024ko abenduaren 16ko udal-idazkariaren txostena. 

 

AINTZAT HARTU DA.- 26. klausulan eta Sektore Publikoko Kontratuen azaroaren 8ko 

9/2017 Legearen (aurrerantzean, SPKL) (Europako Parlamentuaren eta Kontseiluaren 2014ko 

otsailaren 26ko 2014/23/EB eta 2014/24/EB zuzentarauen transposizioa egiten duena Espainiako 

ordenamendu juridikora) 192. artikuluan kontratua gaizki betetzeagatiko zigorrei buruz 

xedatutakoa. 

 

AINTZAT HARTU DA.- SPKLren 191. artikuluan xedatutakoa; horren arabera, 

kontratazio-organoaren prerrogatibei buruzko erabakiak hartzeko instruitzen diren prozeduretan, 

entzunaldia eman beharko zaio kontratistari. 

 



 

 

 

 

 

 

I.F.K. C.I.F.  P0101100F 

BºLa Iglesia, 3 - 01476 Arespalditza (Araba)  - 945399013 -  945399331  -  info@aiarakoudala.eus -   www.aiarakoudala.eus 

6 

 

 

 

AINTZAT HARTU DA.- SPKLren Bigarren Xedapen Gehigarrian toki-erakundeen 

kontratazio-arloko eskumenei buruz xedatutakoa. 

 

Toki Araubidearen Oinarriak arautzen dituen apirilaren 2ko 7/1985 Legearen 22. 

artikuluak ematen dizkion ahalmenez baliatuz,  

 

Udalbatzak, bertaratutako zinegotzien aho bateko onespenarekin (11 zinegotzietatik 

10ek), ERABAKI DU: 

 

LEHENENGOA.- Udal-eraikinak garbitzeko zerbitzuen kontratu irekia adjudikatu zaion 

ASE PLUS SL enpresari kontratua behar bezala ez betetzeagatik zigorrak ezartzea erabakitzeko 

prozedurari hasiera ematea. 

 

BIGARRENA.- Kontratistari entzunaldia ematea, ebazpen hau jakinarazten denetik 

hamabost egun balioduneko epean egoki iritzitako alegazioak eta agiriak aurkez ditzan. 

 

HIRUGARRENA.- Halaber, kontratuaren enpresa adjudikaziodunari eskatzea 

administrazio-klausula partikularren argiriko 20. klausulan eskatzen den dokumentazioa aurkez 

dezala, kontratua gauzatzeko baldintza berezi gisa. 

 

LAUGARRENA.- Halaber, aurkeztutako bermeei buruzko Kontu-hartzailetza Txostena 

egiteko eskatzea. 

 

BOSGARRENA.- Alkate-udalburuari ahalmena ematea zigorrak ezartzeko espediente hau 

izapidetzeko beharrezkoak diren ebazpenak emateko, baita, hala badagokio, kontratua 

suntsiarazteko ere. 

 

6.- Alkatetzaren Dekretuen kontu ematea (2024/681 eta 2024/720 zenbakien arteko 

Alkatetzaren Dekretuen zerrenda erantsi da, biak barne). 

 

Jarraian, Udalbatzari jakinarazi zaizkio 2024/681 eta 2024/720 bitarteko Alkatetzaren 

Dekretuak, bi horiek barne. Horien edukia, laburki, honako hau da: 

 

ALKATETZAREN DEKRETUA.- 2024-681.- Erretes Lantenoko Administrazio Batzarra.- 

Erretes Lantenoko La Magdalenako ermita konpontzeko udalaren obra-lizentzia ematea. 

ALKATETZAREN DEKRETUA.- 2024-682.- J.M.G. E/R JC.M.G.- Luiaondoko etxebizitzan 

sukaldea eraberritzeko udalaren obra-lizentzia ematea. 

ALKATETZAREN DEKRETUA.- 2024-683.- J. D.- Biztanleen erroldan baja emateko 

espedienteari hasiera ematea, bidegabeko izen-emateagatik. 

ALKATETZAREN DEKRETUA.- 2024-684.- EJri 2024an toki-esparruan osasuna sustatzera 

bideratutako partaidetza-proiektuak garatzeko laguntzak eskatzea. 

ALKATETZAREN DEKRETUA.- 2024-685.- Aiarako Kuadrilla.- Gastu orokorrak eta beste 

batzuk kudeatzeko ekarpen ekonomikoa, 2024-4. 

ALKATETZAREN DEKRETUA.- 2024-686.- Elkarkidetza Pentsioak. 2024ko azaroko faktura-

likidazioa ordaintzea onestea. 

ALKATETZAREN DEKRETUA.- 2024-687.- Aiarako Kuadrilla.- HHSen kudeaketagatiko 

ekarpen ekonomikoa, 2024-4. 

ALKATETZAREN DEKRETUA.- 2024-688.- Erregistratutako fakturen kontabilitate-zerrenda 

onestea, F/2024/11. 

ALKATETZAREN DEKRETUA.- 2024-689.- E.A.M.- Desgaitasuna duten pertsonentzako 

aparkatzeko txartela ezestea. 

ALKATETZAREN DEKRETUA.- 2024-690.- Kreditu gehigarriaren espedientea onestea, 

alkatea, 8/2024. 

ALKATETZAREN DEKRETUA.- 2024-691.- F.P.G.- Menagaraiko baserria birgaitzeko obra 

egiteko azken lizentzia ematea (I. fasea) 

ALKATETZAREN DEKRETUA.- 2024-692.- Euskal Autonomia Erkidegoko Diruzaintza 

Nagusia.- Emandako dirulaguntzaren zati bat itzultzea, Udalaguntza 2022. 

ALKATETZAREN DEKRETUA.- 2024-693.- Alkateak kreditua transferitzeko espedientea 

onestea, 3/2024 (Kreditu orokorra). 

ALKATETZAREN DEKRETUA.- 2024-694.- Alkateak kreditua transferitzeko espedientea 

onestea, 4/2024. 

ALKATETZAREN DEKRETUA.- 2024-695.- Autobuses Cuadra SA.- Eskola-garraiorako 

baimena, 2024-2025 ikasturtean haurrak Etxaurren Ikastolara emateko. 

ALKATETZAREN DEKRETUA.- 2024-696.- A-GATEIN INGENIERÍA SLP.- Uholde-

arriskua aztertzeko araudia egokitzeko zerbitzuen kontratu txikia adjudikatzea. 

ALKATETZAREN DEKRETUA.- 2024-697.- Menagarai-Beotegiko Administrazio Batzarra.- 

Udal-lizentzia ematea El Fontarrón bidea hormigoiztatzeko Menagaraiko errepidearen eta 

Menagaraiko iturriaren hasieratik. 

ALKATETZAREN DEKRETUA.- 2024-698.- J.M.G. - Arespalditzako baserrian egitura eta 

estalkia zati batean eraberritzeko obren hondakinak kudeatzeko fidantza eskatzea. - 

ALKATETZAREN DEKRETUA.- 2024-699 .- ARBOLAN JARDINERIA SL. - Etxaurren 

Ikastolarekin batera egindako betelana birnaturalizatzeko zerbitzuen kontratu txikia 

adjudikatzea. 

ALKATETZAREN DEKRETUA.- 2024-700.- Autobuses Sobrón SL.- Eskola-garraiorako 

baimena, 2024-2025 ikasturtean haurrak Etxaurren Ikastolara emateko. 

ALKATETZAREN DEKRETUA.- 2024-701.- Murgan kamioiak ikuskatzeko puntua jartzeko 

proiektuaren obra zibila (1. fasea) egiteko kontratazio-espedientea onestea. 

ALKATETZAREN DEKRETUA.- 2024-702.- I.E.I.- Desgaitasuna duten pertsonentzako 

aparkatzeko txartela ematea. 

ALKATETZAREN DEKRETUA.- 2024-703.- BELABIA MOTOR SL. Lur orotako udal-

ibilgailua hornitzeko kontratu ireki supersinplifikatua adjudikatzea. 

ALKATETZAREN DEKRETUA.- 2024-704.- Etxaurren Ikastolako Guraso-elkartea. Talde 

psikopedagogikoaren eta bi urtekoen gelako laguntzailearen nominak onestea, 2024ko iraila. 

ALKATETZAREN DEKRETUA - 2024-705.- Etxaurren Ikastolako Guraso-elkartea. Talde 

psikopedagogikoaren eta bi urtekoen gelako laguntzailearen nominak onestea, 2024ko urria. 

ALKATETZAREN DEKRETUA.- 2024-706.- Udalerriko talde politikoei egindako ekarpen 

ekonomikoa onestea, 2024ko azaroa. 

ALKATETZAREN DEKRETUA.- 2024-707.- Langileen eta alkatearen nominak ordaintzea 

onestea, 2024ko azaroa. 

ALKATETZAREN DEKRETUA.- 2024-708.- Udalkideen ekarpen ekonomikoa onestea, 

2024ko azaroa. 

ALKATETZAREN DEKRETUA.- 2024-709.- J.G.A.- Murgako La Iglesia auzoko 17. 

zenbakiko etxebizitza birgaitzeko emandako udalaren obra-lizentziaren titulartasuna aldatzea. 

ALKATETZAREN DEKRETUA.- 2024-710.- MA.P.C.- Menagaraiko Mendieta auzoko 16. 

zenbakian dauden etxebizitzak lehen aldiz okupatzeko lizentzia emateko dokumentazio 

gehigarria eskatzea. 

ALKATETZAREN DEKRETUA.- 2024-711.- S.E.- Kexaako etxebizitzan leihoak ordezteko 

udalaren obra-lizentzia ematea. 

ALKATETZAREN DEKRETUA.- 2024-712.- JF.A.C. 2024ko TMIZaren ordainagiriaren zati 

bat itzultzea onestea, ibilgailuaren behin betiko bajagatik. 

ALKATETZAREN DEKRETUA.- 2024-713.- T.M.I.- Murgan dagoen baserria birgaitzeko eta 

egokitzeko udalaren obra-lizentzia emateko dokumentazio eskatzea. 

ALKATETZAREN DEKRETUA.- 2024-714.- P.B.M.- 4.1 kategoriako A motako armen 

txartela ematea. 

ALKATETZAREN DEKRETUA.- 2024-715.- Etxegoiengo Administrazio Batzarra.- 

Etxegoiengo Larruzabal errekatik igarotzen den bidea hobetzeko udalaren obra-lizentzia ematea. 

ALKATETZAREN DEKRETUA.- 2024-716.- I.C.DLT.- Beotegiko etxebizitzan igerilekua 

instalatzeko obretako hondakinak kudeatzeko fidantza eskatzea. 

ALKATETZAREN DEKRETUA - 2024-717.- Etxaurren Ikastolako Guraso-elkartea. Talde 

psikopedagogikoaren eta bi urtekoen gelako laguntzailearen nominak onestea, 2024ko azaroa. 

ALKATETZAREN DEKRETUA.- 2024-718.- Arritek Ingeniería SL.- Maroñon etxola 

birgaitzeko eta erabilera etxebizitzara aldatzeko obra hasteko baimena ematea. 

ALKATETZAREN DEKRETUA.- 2024-719.- I.E.I. TMIZean hobaria ematea, 

minusbaliotasuna egiaztatzeagatik. 

ALKATETZAREN DEKRETUA.- 2024-720.- IJ.P.S. TMIZaren hobaria ematea, familia 

ugariko titulua egiaztatzeagatik. 

 

Ez dago galderarik. 

 

EGINBIDEA, 19:12an Susana Martín Benavides zinegotzi andrea bilkurara etorri dela 

jasota uzteko.  

 

 

7.- Galde-eskeak. 

 

 

Gentza Alamillo Udaeta zinegotzi jaunak (EAJ-PNV) hartu du hitza, gobernu-taldearen 

adierazpenen inkongruentzia agerian uzteko. Adierazi duenez, alde batetik, kritikatzen du joan 

den legegintzaldiko proiektuak arrastaka daramatzala, eta, bestetik, komunikabideetan agertzen 

da haietaz harro, esatera baterako, Etxaurren Ikastolan eguzki-plakak instalatzea.  

Azaldu du EH BILDUk adierazi duela joan den legegintzaldiko proiektuak EAJrenak 

direla, eta, horri dagokionez, ez dagoela ados, eta honako ñabardura hauek egin ditu: Etxaurren 

Ikastolan eguzki-plakak jartzeko proiektuari dagokionez, aurreko legealdian idatzi zen eta 2024 

ekitaldiko aurrekontuan sartu zen; beraz, EH BILDU eta AIARA BATUZ alde egon ziren; 

Arespalditzako pista estaliari dagokionez, AIARA BATUZ alde agertu zen; Etxaurren Ikastolako 

leihoetako kanpoko arotzeria ordezteko proiektuan EAJk eta AIARA BATUZek aldeko botoa 

eman zuten; eta Luiandoko pista estalia ixteko proiektuan ere EAJk eta AIARA BATUZek 

aldeko botoa eman zuten. Horri buruz, adierazi du azken bi proiektu horietan EH BILDU 

abstenitu egin zela bozketan, ez proiektuaren aurka egoteagatik, baizik eta jarduteko moduagatik; 

izan ere, Foru Plana berandu iritsi zen eta ez zuen denborarik izan gauzatzeko. Etxaurren 

Ikastolako berokuntza, UBS eta aireztapen sistema instalatzeko proiektua aho batez onetsi zen 

2022ko azaroaren 15ean egindako osoko bilkuran; Zubito eta Done Bikendi eremuak lotzeko 

oinezkoentzako pasabideari dagokion proiektua ere beharrezkotzat jo zuen EH BILDUk, eta 

haren idazketa 2022ko azaroan adjudikatu zen; eta udaletxe zaharra birgaitzeko proiektuari 

dagokionez, EAJk eta AIARA BATUZek aldeko botoa eman zuten, eta EH BILDUk, berriz, 

aurkako botoa eman zuen. 

 

EAJren proiektuak direla entzuten den arren, AIARA BATUZek eta EH BILDUk ere 

horien alde bozkatu zutela adierazi du; hortaz, guztion proiektuak dira. 

 

  

 

Gentza Alamillo Udaeta zinegotzi jaunak (EAJ-PNV) hartu du hitza berriro, Barrenako 

aparkalekuko espedientearen egoerari buruz galdetzeko. Adierazi du dagoeneko bi txosten 

daudela, bata proiektua idatzi zuen pertsonarena eta bestea enpresa eraikitzailearena. Esan du 

behin baino gehiagotan galdetu dutela espedientearen izapidetzearen egoerari buruz, baina 

oraindik ez zaiela Udalak horri buruz hartuko duen erabakiaren berri eman.  

 

Izaskun García Aresti zinegotzi andreak (AIARA BATUZ) hartu du hitza, eta esan du ez 

zaiela fidantza itzuliko, Udalean aldaketa asko egon direla (ez da idazkaririk egon, udal-arkitekto 

teknikoa bajan dago gaur egun, eta udal-arkitektoak ez du jada Udalean lan egiten) eta horrek 

eragina izan duela espediente horren izapidetzean.  

 

Iñigo Pinedo Vadillo zinegotzi jaunak (EAJ-PNV) hartu du hitza, eta esan du gaia luzatzen 

ari dela, eta erabaki bat lehenbailehen hartzea komeni dela. 

 

Idazkariak hartu du hitza, eta esan du gai horretan lanean ari direla. Azaldu du Dekretu bat 

prestatzen ari direla fidantza itzultzea ukatzeko, Obra Zuzendaritzaren txostenean oinarrituta. 

Txosten horren arabera, akatsak kontratistak obrak gaizki egin izanaren ondorio dira. Era berean, 

azaldu du komenigarritzat jo dela kontratistari epe bat ematea, egoki iritzitako alegazioak aurkez 

ditzan. 

 

Iñigo Pinedo Vadillo zinegotzi jaunak (EAJ-PNV) hartu du hitza berriro, eta adierazi du ez 

dagoela ados kontratistari beste entzunaldi bat ematearekin. Esan du bere alegazio batzuetan 

adierazten dela akatsak obra-proiektutik datozela eta, era berean, obra-zuzendaritzaren beste 

txosten batek esaten duela akatsak proiektua gaizki gauzatzearen ondorio direla. Galdetu du ea 

udal-teknikariek horri buruz zerbait esan duten, eta adierazi du horiek egin beharko luketela 

txostena, alderdi hori argitzeko. Hori ondo aztertzeko eskatu du, kontratistak 

administrazioarekiko auzi-errekurtsoa erabil dezakeelako. 

 

Izaskun García Aresti zinegotzi andreak (AIARA BATUZ) hartu du hitza berriro, eta esan 

du espedientea berrikusiko dela eta horren berri emango zaiela.  

 

Gentza Alamillo Udaeta zinegotzi jaunak (EAJ-PNV) hartu du hitza berriro, eta galdetu du 

ea zer gertatu zen ikastolan eguzki-plakak jartzeko obra egiteko errepideen baimenarekin.  

 

Izaskun García Aresti zinegotzi andreak (AIARA BATUZ) hartu du hitza, eta jakinarazi 

du udal-teknikariari galdetzea ahaztu zitzaiola.  

Gentza Alamillo Udaeta zinegotzi jaunak (EAJ-PNV) hartu du hitza berriro, eta galdetu du 

ea obrak baimenik gabe hasi ziren. 

 

Eta zaskun García Aresti zinegotzi andreak (AIARA BATUZ) erantzun du udal-

teknikariari eskatzea ahaztu zitzaiola. 

 

Gentza Alamillo Udaeta zinegotzi jaunak (EAJ-PNV) hartu du hitza, eta galdetu du ea 

zer gertatu den euskarazko errotulaziorako laguntzen deialdiarekin. Azaldu du legegintzaldi 

honetan deialdirik egiten ez den bigarren aldia dela. 

 

Gentza Alamillo Udaeta zinegotzi jaunak (EAJ-PNV) hartu du hitza berriro, galdetzeko 

ea Expertan sartzeko EAJrentzako baimenak izapidetu diren.  

 

Karmele Población Martínez alkarteordeak (EH BILDU) euskaraz azaldu duenez, 

Administrazio Orokorreko teknikariak jakinarazi du erabiltzaileak prest daudela eta bihar 

bidaliko zaizkiela beharrezko gako eta estekekin batera, aplikazio horretan sartu ahal izan 

daitezen.  

 

Gentza Alamillo Udaeta zinegotzi jaunak (EAJ-PNV) hartu du hitza, eta adierazi du 

Udalak, adibidez, laguntzen deialdia egiten duenean, deialdiari buruzko informazioa herritarrei 

whatsapp bidez helarazten diela. Hala ere, adierazi du ez dela bide hori erabili Eskualdeko 

Enplegu Planeko lanpostuei buruzko informazioa emateko. Eskualdearentzako lan-eskaintza 

garrantzitsua denez, eta deialdian lortutako emaitzak ikusita, uste du ondo legokeela Udalak 

Eskualde Planeko lan-eskaintzak beste bide batzuetatik eta whatsapp bidez zabaltzea. 

 

Gentza Alamillo Udaeta zinegotzi jaunak (EAJ-PNV) galdetu du ea zein den 

gardentasuna kudeatzeaz arduratzen den gobernu-taldeko pertsona.  

 

Iratxe Parro Uzquiano zinegotzi andreak (AIARA BATUZ) galdetu du ea zer den falta 

dena.  

 

Gentza Alamillo Udaeta zinegotzi jaunak (EAJ-PNV) adierazi du galdera hori 2023ko 

abenduan egin zutela. Abuztuan onetsi zen behin betiko udal-aurrekontua, eta Udalaren 

webgunean ez da agertzen 2024ko aurrekontuei buruzko informaziorik, edozein herritark 

kontsultatu ahal izan dezan. 

 

Karmele Población Martínez alkarteordeak (EH BILDU) euskaraz azaldu duenez, 

Administrazio Orokorreko teknikaria gai horretan lanean ari da, eta dokumentazio hori Udalaren 

webgunera noiz igoko zain daude.  

 

Iratxe Parro Uzquiano zinegotzi andreak (AIARA BATUZ) esku hartu du, eta esan du 

argitaratu zedin eskatu zutela. 

 

Gentza Alamillo Udaeta zinegotzi jaunak (EAJ-PNV) hartu du hitza, eta esan du 

urtarriletik aurrerako osoko bilkuretako aktak argitaratzeke daudela.  

 

Karmele Población Martínez alkarteordeak (EH BILDU) hartu du hitza, eta euskaraz 

erantzun du ez direla Udalean ordutik hona izandako gorabeheren jakitun. Azaldu du lan asko 

dagoela eta lehenik idazkariak baja hartu zuela, geroago destinoz aldtu zela, gero jarduneko 

idazkari berria izendatu zela eta orain arte ezin izan dela bitarteko idazkaria izendatu. 

 

Gentza Alamillo Udaeta zinegotzi jaunak (EAJ-PNV) esan du horrek ez duela zerikusirik. 

Jarraian, adierazi du gardentasun atarian ez dagoela 2024ko hirugarren hiruhilekoko fakturen 

zerrenda osoa. Halaber, 2023ko kontu orokorra ere argitaratzeke dagoela adierazi du. Gobernu-

taldeari eskatu dio gardentasun-ariketa bat egin dezala, erantzukizunik ez uzteko hirugarrenen 

esku, legezko eskakizunak betetzeko eta dokumentu horiek guztiak argitaratzeko, herritar guztiek 

eskuragarri izan ditzaten.  

 

Gentza Alamillo Udaeta zinegotzi jaunak (EAJ-PNV) hartu du hitza berriro Etxegoiengo 

herritar baten moduluaren egoerari buruzko informazioa eskatzeko.  

 

Iñigo Pinedo Vadillo zinegotzi jaunak (EAJ-PNV) hartu du hitza, eta adierazi du gai hori 

aurreko udal-arkitektoarekin aipatu zela.  

 

Izaskun García Aresti zinegotzi andreak (AIARA BATUZ) hartu du hitza, eta adierazi du 

berak ez duela gai horri buruz eztabaidatu udal-arkitekto berriarekin.  

 

Iñigo Pinedo Vadillo zinegotzi jaunak (EAJ-PNV) hartu du hitza, eta esan du Izaskun 

García Aresti zinegotzi andreak (AIARA BATUZ) esan zuela aurreko udal-arkitektoak, alde egin 

aurretik, gai horren berri eman zuela.  

 

Izaskun García Aresti zinegotzi andrean (AIARA BATUZ) erantzun du ez dakiela 

txostena eginda dagoen ala ez.  

 

Iñigo Pinedo Vadillo zinegotzi jaunak (EAJ-PNV) adierazi du jakin beharko lukeela, 

berak ez dakiela nola kudeatzen diren orain hirigintzako espedienteak.  

 

Gentza Alamillo Udaeta zinegotzi jaunak (EAJ-PNV) hartu du hitza, eta esan du gobernu-

taldeak gauzak errepikatzen dituztela esaten diela. Adierazi du errepikatu egin behar dituztela, 

ez dietelako informazioa ematen.  

 

Karmele Población Martínez alkateordeak (EH BILDU) erantzun du gehiago 

errepikatzeagatik ez dutela jakingo. Oharra jaso du eta eskatutako informazioa emango diete. 

 

Gentza Alamillo Udaeta zinegotzi jaunak (EAJ-PNV) hartu du hitza berriro Etxegoiengo 

urbanizazio-obren egoerari buruzko informazioa eskatzeko. Galdetu du ea gobernu-taldeak 

jarraitzen duen pentsatzen jarduteko modua hasiera batean lagapena egitea dela, gero inbertsioa 

Batzarrak egin dezan, eta horixe eskatu ziola Batzarrak. 

 

Prudencio Otegui Echevarria alkate jaunak (EH BILDU) erantzun du berak Etxegoiengo 

Administrazio Batzarreko presidentearekin hitz egin zuela eta baietz esan ziola, ez zitzaiola axola 

Udalak lagapena egitea eta, ondoren, haiek inbertsioa/obra egitea. Horren ondoren ez dute gai 

horren inguruan berriz hitz egin.  

 

Gentza Alamillo Udaeta zinegotzi jaunak (EAJ-PNV) hartu du hitza berriro Prudencio 

Otegui Echevarria alkate jaunari (EH BILDU) eskatzeko baieztatzeko ea, aurreko esku-hartze 

batean azaldu bezala, gai honetan jarduteko modua lehenik lagapena egitea izango den, ondoren, 

inbertsioa Batzarrak egin dezan, eta, era berean, baieztatzeko ea hori den Batzarrak eskatu ziona.  

 

Prudencio Otegui Echevarria alkate jaunak (EH BILDU) berriz ere erantzun du berak 

Etxegoiengo Administrazio Batzarreko presidentearekin hitz egin zuela eta baietz esan ziola, ez 

zegoela eragozpenik Udalak lursaila Batzarrari lagatzearekin eta ondoren Batzarrak 

inbertsioa/obra egitearekin.  

 

Gentza Alamillo Udaeta zinegotzi jaunak (EAJ-PNV) berriz galdetu du ea orduan Udalak 

egingo duen lagapena.  

 

Prudencio Otegui Echevarria alkate jaunak (EH BILDU) erantzun du ez dutela berriro 

gaiaren inguruan hitz egin, eta ez duela gaiaren inguruko berririk.  

 

Gentza Alamillo Udaeta zinegotzi jaunak (EAJ-PNV) adierazi du galdetu duela 

Administrazio Batzarreko presidentearekin hitz egin duelako eta adierazitakoaren kontrakoa esan 

diolako.  

 

Prudencio Otegui Echevarria alkate jaunak (EH BILDU) adierazi du lehenago ere 

erantzun duela gai horri buruz egindakoa, eta hori dela hitz egin zuten gauza bakarra. Ez dute 

berriro gaiaren inguruan hitz egin. 

 

Gentza Alamillo Udaeta zinegotzi jaunak (EAJ-PNV) hartu du hitza berriro, jasota gera 

dadin 2024ko ekitaldirako aurrekontuak urte bereko abuztuan onetsi zirela. Adierazi du 

onartutako aurrekontua 2.600.000 eurokoa zela, 3.000.000 eurotik gorako zenbatekora iritsita, 

eta, Udalaren ohiko funtzionamenduaren kostua 1.000.0000 eurotik gorakoa izanik, urtea 

amaituko dela aurrekontuko ia 700.000 euroko hainbat partida gauzatu gabe. 

 

Prudencio Otegui Echevarria alkate jaunak (EH BILDU) adierazi du diru hori Udalaren 

kontuan dagoela. 

 

Gentza Alamillo Udaeta zinegotzi jaunak (EAJ-PNV) esan dio, jakina, inork ez duela 

kontrakorik esan eta ez dakiela zergatik egin duen adierazpen hori, azal diezaiola, ez baitaki 

zertaz ari den.  

 

Prudencio Otegui Echevarria alkate jaunak (EH BILDU) erantzun dio ea ez ote dakien 

ezer hortik desagertzen den diruaz.  

 

Gentza Alamillo Udaeta zinegotzi jaunak (EAJ-PNV) ezetz erantzun du, ez dakiela zertaz 

ari den eta oso akusazio larria iruditzen zaiola osoko bilkura batean egiteko, horrelako akusazioak 

epaitegietan egiten direla eta mesedez azal diezaiola zer esan nahi izan duen.  

 

Montse Angulo Solloa zinegotzi andreak (EAJ-PNV) hartu du hitza, eta galdetu du 

galdetzeko ea iradokitzen ari den gobernu-taldeko norbaitek dirua hartu duela Udaletik edo EAJ-

PNVk dirua hartu zuela gobernuan egon zen bitartean. Adierazi du ez dituela adierazpen horiek 

ulertzen, eta beraiek ez dutela ezer hartu. 

Prudencio Otegui Echevarria alkate jaunak (EH BILDU) amaitzeko argitu du ez dela esaten 

ari EAJ-PNVk dirua eraman zuenik bere agintaldian. Ez zuela hori esan nahi, baina ez diotela 

hitz egiten utzi. Ez du beste iruzkinik egingo horri buruz. 

 

 

Jorratzeko beste aztergairik ez dagoenez, alkate-udalburuak bilkura amaitutzat eman du 

hemeretziak eta berrogeita bederatzi minutu direnean, eta aztertutako guztia eta hartutako 

erabakiak jasota gera daitezen, akta hau egin dut eta neuk, idazkariak, egiaztatzen dut, 

Arespalditzan, bi mila eta hogeita lauko abenduaren hemeretzian. 

 

                   O. E. 

 ALKATE-UDALBURUA,   IDAZKARIA, 

   Stua.: Prudencio Otegui Echevarría.                Stua.: Ariana Barañano Bárbara. 

 


